ՀՀ տրանսպորտի եւ կապի նախարար Մ.Վարդանյանը` Գիտելիքի օրվա կապակցությամբ  այցելեց  Երեւանի թիվ 159 միջնակարգ դպրոց   

ՀՀ տրանսպորտի եւ կապի նախարար Մանուկ Վարդանյանը Գիտելիքի օրվա կապակցությամբ` սեպտեմբերի 1-ին այցելեց Երեւանի թիվ 159 միջնակարգ դպրոց, որտեղ տարիներ առաջ կրթություն է ստացել նաեւ  ինքը: 

Նոր Նորքի 5-րդ զանգավածում գտնվող թիվ 159 դպրոցում արդեն ձեւավորված ավանդույթ կա  ուսումնական տարին սկսել երդման հանդիսավոր արարողությամբ`  բակում տեղադրված Արցախյան ազտամարտում նահատակված քաջարի զինվորների հուշարձանի առջեւ:

Մ.Վարդանյանը շնորհավորելով աշակերտների նորամուտը դպրոց, հույս հայտնեց, որ  գիտելիքի ու կրթության այդ զարմանահրաշ ճանապարհը նրանք կհաղթահարեն արժանապատվորեն, կդառնան երկրի կայացման եւ զարգացման գործի զինվորները: Նախարարը համոզված է, որ առաջին անգամ դպրոց ոտք դնող յուրաքանչյուր աշակերտ,  ով  ուսումնառությունն սկսում է   խոնարհումով ու  խնկարկումով, պարտավոր է շարունակել զոհվածների սուրբ գործը` կրթության ու գիտության ասպարեզում: 
